
АБЖЬАГАМҬА
«Аинформациатә шәарҭадара аусхкы  аҟны Абанк Астандартқәеи Аҧсны 

Абжьагамҭақәеи рзы»

Абанк ахаҭеи Аҧсны Аҳәынҭқарра абанктә система (анаҩсан –  АА БС) аиҿкаарақәеи 

ринформациатә  шәарҭадара  аҩаӡара  ашьҭыхра  хықәкыс  иҟаҵаны,   22.10.2009 

шықәсазтәи  Аҧсны  Абанк  адҵа  №380 ала  абҵара  1  2009  шықәса  инаркны  аусурахь 

иалагалоуп  аинформациатә  шәарҭадара  усхкы  аҟны   астандартқәеи  абжьагамҭақәеи 

рсериа:

– Аҧсны Абанк Астандарт  СТО БА ИББС-1.0-2009 "Аҧсны Аҳәынҭқарра абанктә 

система аиҿкаарақәа ринформациатә  система ашәарҭадара аиқәыршәара.  Азеиҧш 

ҧҟарақәа";

– Аҧсны Абанк Астандарт  СТО БА ИББС-1.1-2009   "Аҧсны Аҳәынҭқарра абанктә 

система  аиҿкаарақәа  ринформациатә  система  ашәарҭадара  аиқәыршәара. 

Аинформациатә шәарҭадара аудит";

– Аҧсны Абанк Астандарт  СТО БА ИББС-1.2-2009 "Аҧсны Аҳәынҭқарра абанктә 

система  аиҿкаарақәа  ринформациатә  система  ашәарҭадара  аиқәыршәара.  Аҧсны 



Аҳәынҭқарра  абанктә  система  аиҿкаарақәа  ринформациатә  шәарҭадара  СТО  БА 

ИББС-1.0-2009 адҵаҟаҵарақәа рышьашәалара ахәшьара аметодика"; 

– PC  БА  ИББС-2.0-2009  астандартизациа  аусхкы  аҟны  Аҧсны  Абанк 

Абжьагамҭақәа  " Аҧсны Аҳәынҭқарра абанктә система аиҿкаарақәа ринформациатә 

ашәарҭадара  аиқәыршәара.  Аҧсны  Аҳәынҭқарра  абанктә  система  аиҿкаарақәа 

инрықәыршәаны,  аинформациатә  шәарҭадара  аиқәыршәара  СТО  БА  ИББС-1.0 

адҵаҟаҵарақәа аусхкы аҟны адокумент еиқәыршәаразы аметодикатә абжьагамҭақәа";

– PC  БА  ИББС-2.1-2009  астандартизациа  аусхкы  аҟны  Аҧсны  Абанк 

Абжьагамҭақәа  "Аҧсны Аҳәынҭқарра  абанктә  система аиҿкаарақәа  ринформациатә 

шәарҭадара  аиқәыршәара.  СТО  БА  ИББС-1.0 адҵаҟаҵарақәа  ирықәшәауа  Аҧсны 

Аҳәынҭқарра  абанктә  система  аиҿкаарақәа  ринформациатә  шәарҭадара 

иашьашәалоу ахатәхәшьаразы Анапхгага”.

Хыхь иарбоу адокументқәа аусрыдулара мҩаҧысуан Аинформациатә шәарҭадара 

аусхкы аҟны адунеитә ҧышәа анализ ашьаҭала.

Астандарт  аусадулараан  ишьақәыргылан  ихадоу  анаҩсантәи  ахықәкқәеи 

аҳасабтәқәеи:

-  Аҧсны Аҳәынҭқарра абанктә система ахь агәрагара ашьҭыхра;

-  Аҧсны  Аҳәынҭқарра  абанктә  система  аиҿкаарақәа  русура  аҭышәынтәалара 

ашьҭыхра,  иара  убри  ашьаҭала –  иааизакны  Аҧсны  Абанктә  система  аусура 

аҭышәынтәалара;

-  Иҟоу  ашәарҭара  иаҿагыланы  аинформациатә  шәарҭадарала  аиқәыршәаразы 

ирышьашәалоу ауснагӡатәқәа рымҩаҧгара ;

- аинформациатә шәарҭадара аҟнытә амашәырқәа раҧырҟәҟәаара ма урҭ рыҟнытә 

аҧхасҭа аиҵатәра;

-  Аҧсны  Аҳәынҭқарра  абанктә  система  аиҿкаарақәа  рзы  аинформациатә 



шәарҭадара аиқәыршәаразы иаку адҵаҟаҵарақәа рышьақәыргылара;

-  Аҧсны  Аҳәынҭқарра  абанктә  система  аиҿкаарақәа  рыҟны  аинформациатә 

шәарҭадара  аиқәыршәареи  уи  аҭышәныртәалареи  рзы  аусмҩаҧгатәқәа  рхаҳара 

ашьҭыхра.

Астандарт  иамоуп  аинформациатәи  ателекоммуникациатәи  технологиақәа 

ршәарҭадаразы  иаҭаху  адҵаҟаҵарақәа  аинформациатә  шәарҭадара  апроблема 

ашьаҭаркыратә документқәа реиқәыршәаразы еиҳа  хра  злоу абжьагамҭақәа.

Аҧсны  Аҳәынҭқарра  абанктә  система  акредиттә  еиҿкаарақәа  русура  аспект 

хадақәа  ируакны  иҧхьаӡоуп  ахатә  клиентцәа  рыгәрагара  ашьҭыхра.  Убри  аҟнытә, 

аинформациатә шәарҭадара аиқәыршәаразы хаҳара злоу апроцедурақәа раларҵәара – 

абанктә  маҵзурақәа  рџьармыкьаҿы  хымҧада  иаҭаху  дҵаҟаҵароуп  абанк  қәҿиарала 

аусуреи иара аконкуренттә ҧыжәареи рзы.

Аҧсны  Абанк  астандартқәа  акредиттә  еиҿкаара  (анаҩсан –  КО)  апрактикатә 

хархәарала  уи  аиҿкаара  ахаҭазы  агәрагара  ашьҭыхра  алнаршоит,  КО  аусураҿы 

аҭышәынтәалара  аҩаӡара  ашьҭыхра,   абри  ашьаҭала –  АА  БС  инеизакны  аусура 

аҭышәынтәалара,  иалнаршоит  ИБ  ареалтә  шәарҭарақәа  рыҟнытә  рыхьчаразы 

еишьашәалоу аусмҩаҧгатәқәа рынагӡареи, ИБ амашәырқәа рыҟнытә аҧхасҭа армаҷреи 

аҧыхреи.

Астандарт,  "аиҿкаара  астандарт",  акатегориахь  иалаҧхьаӡоуп,  уи  аҧҟарақәа 

хымҧадатәи  аҟазшьа  ныҟәыргаӡом,  урҭ  акредиттә  еиҿкаарақәа  рхы  иадырхәоит 

хатәгәаҧхаралатәи ашьаҭала.

Астандарт –  ари  аинформациатә  шәарҭадара  аҽыҧсахрақәа  рдинамика 

инақәыршәаны, лассы-лассы ариашарақәа зларгало,  иаарту документуп.

Абасала,  акредиттә  еиҿкаарақәа  ринформациатә  хыҵхырҭақәа  рыхьчазаара 

аҩаӡара  ашьҭыхра  ахықәкқәа  рзы,  Аҧсны  Абанк  ирыднагалоит  ашәарҭадара 



аинформациатә менеџьмент аларҵәара, уи инҭырҳәыцааны аӡбахә ҳәоуп Аҧсны Абанк 

астандарт СТО БА ИББС аҟны.

Астандарт  кьыҧхьуп  Аҧсны  Абанк  Интернет  даҟьаҿы  абри  ахьыӡҭыҧ  ала: 

http://www.nb-ra.org 

